
81. Għeja tal-Mewt 
 

 

Qalbi battala... 

il-poplu xorob 

il-mudullun ta’ ħajti 

bix-xogħol mingħajr mistrieħ, 

bl-esiġenzi, 

iżda fuq kollox 

bl-ingratidni. 

 

Qalbi qisha namrat 

fil-kantuniera 

tħares u tgħarrex, 

tixtieq, tixxennaq 

le mhux xi tfajla ħelwa, 

’mma mara xiħa kerha, 

b’wiċċha skeletru, 

liebsa faldrappa sewda 

u b’minġel f’idha. 

 

Forsi 

il-għanja tal-għasfur qalb iċ-ċipress 

madwar il-qabar 

terġa’ timla lil qalbi. 

